
Zakon o radu Federacije Bosne i Hercegovine 

stavljen van snage 

Zakon o radu koji je stupio na snagu dana 20. augusta 2015. godine, ima 

se smatrati neusvojenim, te od 16. marta 2016. godine ne može 

proizvoditi pravne posljedice. 

Ustavni sud Federacije Bosne i Hercegovine (FBiH) je 17. februara 2016. godine donio 

presudu kojom je utvrdio da je Zakon o radu FBiH (Zakon o radu) usvojen suprotno 

proceduri propisanoj Poslovnikom Doma naroda Parlamenta FBiH (Presuda). 

Presuda je objavljena 16. marta 2016. godine u Službenim novinama FBiH, te od tog 

datuma Zakon o radu ne proizvodi pravne posljedice. 

U postupku donošenja presude, Ustavni sud FBiH se nije upuštao u ocjenu sadržaja 

odredbi Zakona o radu, odnosno u materijalno - pravnu prirodu istog, već u ocjenu 

postupka njegovog donošenja.  

Zakon o radu vraća se u fazu predlaganja u Dom naroda Parlamenta Federacije Bosne i 

Hercegovine. 

Do ovog momenta nadležne institucije nisu zauzele zvanični stav u pogledu pitanja koji 

zakon će biti na snazi do donošenja novog zakona o radu. Međutim, u praksi bi bilo 

opravdano tumačiti ovakvu situaciju na način da će se do donošenja novog zakona o 

radu primjenjivati prethodni zakon o radu objavljen u Službenim novinama FBiH br. 

43/99, 32/00 i 29/03. 

 Ovaj memorandum pripremljen je u svrhu pružanja opće informacije te ne predstavlja pravni savjet.  

Slijedom toga, WOLF THEISS ne prihvaća nikakvu odgovornost za bilo čije djelovanje ili propuštanje, na bilo koji način, a koje je utemeljeno na 
informacijama sadržanim u ovom memorandumu. 

